
Samandrag 
 

 
I samband med ivaretaking av naturbeitemark inngår biologisk kartlegging for å ha oversyn 
over utvikling og trong for skjøtsel. Områda vart kartlagt fyrste gong i 1996 og 2007. Setrane i 
Lesja er elles skildra i Einbu og Kjelland (1988). På grunn av ein kald og fuktig forsommar var 
blomstringa i 2015 relativt sein, slik at tidspunktet for feltkartlegginga av karplanter, 11.-12. au-
gust, var etter måten gunstig. Artslister for karplanter for kvart område vart utarbeidd på grunn-
lag av funne artar. Områda som vart kartlagt består av naturbeitemark med vekslande grad av 
attgroing, men betydelege areal er halde i hevd grunna kontinuerleg beiting frå husdyr over 
lang tid. Naturbeitemarka er heilt avhengig av tradisjonell husdyrbeiting for å bli halde i hevd 
frametter. Der det er mest attgroing tilrår vi noko rydding av einer og bjørk, slik kan ein ta vare 
på mest mogleg av det opphavelege preget på seternær naturbeitemark.  
 
 
Per Jordhøy, Norsk institutt for naturforskning, 7485 Trondheim. per.jordhoy@nina.no  
 
 

Jordhøy, P. & Often, A. 2015. Kartlegging av biologisk mangfald i setergrendene Nedre Reindøl, 
Reindølsætrin og Svartdalsætrin i Lesja kommune. NINA Rapport 1188. 25 s.+ vedlegg 

Føreord 
 
Etter ein anbodskonkurranse våren 2015 fekk NINA i oppdrag å utføre kartlegging av biologisk 
mangfald ved setergrendene Nedre Reindøl, Reindølsætrin og Svartdalsætrin i Lesja kommu-
ne. Arbeidet er utført av personell ved NINA sine avdelingar i Oslo og Trondheim, som har ge-
nerell og lokal kunnskap om naturverdiane i området. Vi takkar Lesja kommune for bakgrunns-
opplysningar og eit godt samarbeid. Takk også til planteøkolog Heidi Myklebost, NINA, for 
gode råd og rettleiing, og til Monica Ruano, NINA, for kartarbeid. 
 
Trondheim 20.10.2015 
 
Per Jordhøy 
Prosjektleiar  

1 Innleiing 
 
I samband med ivaretaking av naturbeitemark inngår biologisk kartlegging for å ha oversyn 
over utvikling og trong for skjøtsel. Etter oppdrag frå Lesja kommune har NINA i august 2015 
utført biologisk kartlegging i og ved setergrendene Nedre Reindøl og Reindølsætrin, samt 
Svartdalsætrin på Dalsida i Lesja kommune, Oppland fylke.  
 
 
 
 

 
Kyr på beite ved Svartdalsætrin  
 

 



NINA Rapport 1188 
 

 
 
 

7 

2 Oppdrag og kunnskapsstatus 
Oppdraget omfattar kartlegging av biologisk mangfald i fire område ved setergrendene Nedre 
Reindøl, Reindølsætrin og Svartdalsætrin i Lesja kommune: 
 
Lokalitet ID Naturtype Verdi Areal  
Nedre Reindøl BN00068616 Naturbeitemark Viktig 4,2 daa 
Svartdalsætrin BN00068614 Naturbeitemark Viktig 5,1 daa 
Svartdalsætrin BN00081031 Naturbeitemark Viktig 10 daa 
Reindølsætrin BN00068615 Naturbeitemark Viktig 2,6 daa 
 
 
Dei kartlagte områda omfattar gamle setervollar som inngår i naturtypen naturbeitemark. Dette 
er grasmark med langvarig hevd i form av husdyrbeite, og liten grad av gjødsling og jordbear-
beiding. Naturtypen finst i heile landet og i mange ulike utformingar. Den har eit høgt mangfald 
av karplantar, sopp og virvellause dyr. Utnyttinga av utmark til husdyrbeite var mykje vanlegare 
for 50-60 år sidan og naturbeitemark er ein naturtype i sterk attendegang. Naturbeitemark er 
ein viktig naturtype, og levestad for mange raudlisteartar.  
 
Naturbeitemark inngår i Naturtypar i Norge (NiN 1.0) i kulturmarkseng. Denne hovudtypen er delt 
inn i 13 grunntypar, og 22 undertypar etter engflate/engkant, kalkinnhald, vassmetting og hevdform. 
I beitemark finst vanlegvis fleire næringskrevjande artar på grunn av dyra si gjødsling, og tråkkplan-
ter er vanlig. Naturbeitemark er gjerne meir tuete og steinut enn slåttemark. Innslag av busker, bei-
tetolerante gras, samt giftige eller piggute artar er typisk (Bratli, 2010). Naturbeitemark inngår også i 
revidert Naturtypar i Norge (NIN 2.0) som semi-naturleg eng. Denne omfattar engprega, opne eller 
tresette økosystem som er forma gjennom beite og slått, eller en kombinasjon av desse, og brukt til 
jordbruksproduksjon gjennom lang tid. 

 
Områda vart kartlagt fyrste gong i 1996 (Gaarder og Jordal 1996) og 2007 (Hansen, I. upubl.). 
Larsen (2010) kartla område ved Svartdalsætrin i 2009. Setrane og deira historie er elles skild-
ra i Einbu og Kjelland (1988). 

Oversyn over lokaliseringa til dei kartlagte områda med respektive ID-nr. 

3 Metodar 
For kartlegging av naturtypar er DN-håndbok 13 (DN 2007) med reviderte faktaark for 2013 
nytta. I tillegg er det gjeve ei skildring av vegetasjonstypar med karakteristiske og dominerande 
artar i dei ulike områda. Elles er Halvorsen mfl. (2009, 2011) , Fremstad (1997) og Fremstad & 
Moen (2001) nytta. 
 

Planteartar (hovudsakeleg karplanter) 
Det vart gjort inventering av karplanter i områda ved Nedre Reindøl og Reindølsætrin den 11. 
august og ved Svartdalsætrin den 12. august. På grunn av ein kald og fuktig forsommar var 
blomstringa relativt sein, slik at tidspunktet for feltkartlegginga av karplanter var etter måten 
gunstig.  
 
Artslister for karplanter for kvart område er utarbeidd på grunnlag av funne artar (Vedlegg 1). 
 
 
 
 
 
 

 
                    Skogstorkenebb (Geranium sylvaticum).  

4 Resultat 
 

4.1 Nedre Reindøl (ID: BN00068616).  
Gamal slåttemark. Området omfattar to seterkveer som truleg vart nytta frå 1931, da setrene 
vart bygd. På den nordlege kvea vart det hausta 4-5 hestelass med høy årleg fram til og med 
1955. Setra her (tilhøyrande garden Farmheim) var i drift til 1963 (Einbu og Kjelland 1988). Dei 
siste 25 åra har området vore jamt beita av storfe og sau. 
 
Området er tidlegare kartlagt 8.7.2007 (Hansen 2007), og hadde da verdigrunngjevinga «svært 
godt nedbeita, noe attgroing med einer, velutviklet naturbeitemark (tørrengvegetasjon) over 
hele området..». Verdi: Viktig. Påverknad: Godt nedbeita. 
 
 
Kartlagt område i 2015 utgjer typisk naturbeitemark, med utforminga frisk/tørr, middels baserik 
eng i høgareliggjande strok (D0408). Nær tradisjonell og forventa artssamansetjing; Eng-
kveineng og aurikkelsvevebakke er framherskande. Kortvakse og tørt. Dels ganske mykje lav i 
feltsjiktet: Ljos reinlav, islandslav og bikkjenever. Tørrbakkevegetasjon utgjer ein stor del av 
området. Heilt i vestkanten ned for dei øvste seterhusa er det fuktengpreg. Det fins dels forfal-
ne seterbygningar innan området. Fire gamle furutre. Så vidt litt attgroing av einer og småbjørk, 
særleg ut mot kantane av området. God hevd. 
 
Området er i god hevd. 
 
Det vart funne 72 artar karplanter (sjå vedlegg). Dei mest interessante artane er bakkesøte 
(Gentianella campestris), marinøkkel (Botrychium lunaria) og mogop (Pulsatilla vernalis). 

Nordorientert satelittfoto med avgrensing av kartlagt område på Nedre Reindøl (ID: 
BN00068616). Området er typisk naturbeitemark, med utforminga frisk/tørr, middels baserik 
eng i høgareliggjande strok (D0408). 

Tørrbakke i midtre/øvre delen i området ved Nedre Reindøl.  

 

 

Tørrbakke sør i området ved Nedre Reindøl.  

Tørrbakke med innslag av prestekrage (Leucanthemum vulgare) heilt nord i området ved Ned-
re Reindøl.  

 

 

 

Fukteng i vestkanten av området ved Nedre Reindøl.

4.2 Reindølsætrin (ID: BN00068615 F 250).  
Gamal slåttemark. Det kartlagte området ligg på seterkvea til garden Hovauk i Lesja. Dette er ei 
av dei eldste setrene her og er nemnt i matrikkelen allereie i 1668. I 1866 slo eigaren 3800 kg 
seterhøy her (14 vinterlass). Fram til 1947 vart det hausta høy her (Einbu og Kjelland 1988). Dei 
siste 25 åra har området hovudsakeleg vore beita av sau. 
 
Området er tidlegare kartlagt 8.7.2007 (ref), og hadde da verdigrunngjevinga «artsrikt delområde i 
gammel seterkve, gammel slåttemark med fortsatt jamt utviklet feltsjikt..». Verdi: Viktig. Påverk-
nad: Godt nedbeita. 
 
Kartlagt område i 2015 har grasrik naturbeitemark, med utforminga frisk/tørr, middels baserik eng 
i høgareliggjande strok (D0408), med nær tradisjonell og forventa artssamansetjing. Tørrbakke-
vegetasjon øvst og nedst i området; frisk engkvein-gulakseng i den sentrale delen. Noko einer-
kratt i den øvste delen. Fuktmark med trådsiv. Mykje bjørnemose i botnsjiktet. Nedre del av bei-
temarka (tidlegare natureng) var dominert av sølvbunke. Nedst på enga er det ein fin tørrbakke 
med mellom anna marinøkkel (Botrychium lunaria) og smalfrøstjerne (Thalictrum simplex). 76 
karplanteartar vart funne (sjå vedlegg). God hevd. 
 
Dei mest interessante artane er fjellstarr (Carex norvegica), hårstarr (Carex capillaris), marinøkkel 
(Botrychium lunaria), nyresoleie (Ranunculus auricomus), smalfrøstjerne (Thalictrum simplex 
simplex) og trillingsiv (Juncus triglumis). 

 

Nordorientert satelittfoto med avgrensing av kartlagt område ved Reindølsætrin (ID: 
BN00068615). Området er typisk naturbeitemark, med utforminga frisk/tørr, middels baserik eng i 
høgareliggjande strok (D0408). 

Naturbeitemark med avvekslande tørrbakker til halvfuktig engkarakter påReindølsætrin. 

 

 

Tørrbakke på Reindølsætrin med rikt innslag av augnetrøst (Euphrasia spp.) og noko blåklokke 
(Campanula rotundifolia). Botanikar Anders Often formidlar plantekunnskap til lokale brukarar 
(Ottar Berg og Reidun Selsjord). 

4.3 Svartdalsætrin (ID: BN00081031) 
Gamal slåttemark. Setrene her vart truleg bygd fyrst på 1700-talet og seterkveene vart da rydda 
og teke i bruk til grasproduksjon. Seterslåtten/høyet vart køyrd til bygds. Buskapen; kyr og geiter, 
beita i utmarksområda ikring setrene (Einbu og Kjelland 1988). Dei siste 25 åra har området vore 
jamt beita av storfe og sau. 
 
Området er tidlegare kartlagt 6.7.2009, og hadde da verdigrunngjevinga «små areal med ugjøds-
let naturbeitemark som ligger innimellom meir intensivt drevne områder. Forekomst av to rød-
listearter og noe areal med en sterkt truet vegetasjonstype..». Artsmangfald: «Forholdsvis artsrike 
enger..». Verdi: Viktig. Tilstand: God hevd. 
 
Kartlagt område i 2015 inneheld naturbeitemark, med utforminga frisk/tørr, middels baserik eng i 
høgareliggjande strok (D0408) av noko rikare karakter. Artsrikt område. Sørvestvendt tørrbakke, 
med store gamle furutre og spreidd oppslag av bjørk. Mykje einer og svært steinut, med flekkar 
som truleg aldri har vore pløgd. Noko frisk, steinut og beita tørrbakke (UTM: 
32V0501905.6889772). Rimeleg god hevd. 
 
95 karplanteartar vart funne (sjå vedlegg). Dei mest interessante artane er marinøkkel (Botrychi-
um lunaria) og bakkesøte (Gentianella campestris). 
 

 
 

Nordorientert satelittfoto med avgrensing av kartlagt område på Svartdalsætrin (ID: 
BN00081031). Området er typisk naturbeitemark, med utforminga frisk/tørr, middels baserik eng i 
høgareliggjande strok (D0408). 

Steinrik halvfuktig eng i den nedre delen av Svartdalsætrin (ID: BN00081031). Noko attgroing 
med einer. 

 

 

Skråning med naturbeitemark ved Svartdalsætrin (ID: BN00081031) i den midtre delen. Noko att-
groing med einer. 

Naturbeitemark ved Svartdalsætrin (ID: BN00081031) i den øvre delen. Det er betydeleg attgro-
ing med einer og bjørk. 

4.4 Svartdalsætrin (ID: BN00068614 F 206 og F 243). 
Ei av setrene i dette området (Oppigard Bottheim) vart truleg bygd fyrst på 1700-talet og seter-
kveene vart da rydda og teke i bruk. I 1866 slo brukaren om lag 2900 kg/11 vinterlass høy for 
heimkøyring. Dette heldt fram til ikring 1960. Buskapen; kyr og geiter, beita i utmarksområda 
ikring setrene. Dei siste 25 åra har området vore jamt beita av storfe og sau. 
 
Området er tidlegare kartlagt 8.7.2007 (Hansen 2007), og hadde da verdigrunngjevinga «delom-
råder med mange kulturspor og artsrik naturvegetasjon med karakteristiske arter..». Verdi: Viktig. 
Påverknad: «Tydelig gjengroing med einer og bjørk, men fortsatt artsrik og velutviklet naturvege-
tasjon..». Tilstand: God hevd. 
 
Kartlagt område i 2015 består av naturbeitemark, med utforminga frisk/tørr, middels baserik eng i 
høgareliggjande strok (D0408) med innslag av rasmark på den sørlege delen (UTM: 
32V0501919.889684). Hovudinntrykk; steinut, urterikt beite. Betydeleg attgroing med bjørk og 
einer, særleg i den søre delen. God hevd. 
 
Høvesvis 71 og 64 karplantearter vart funne på dei to områda (sjå vedlegg).  
 
 

 

Nordorientert satelittfoto med avgrensing av kartlagt område på Svartdalsætrin (ID: 
BN00068614). F 243 øvst og F 206 nedst i bildet. Områda er typisk naturbeitemark, med ut-
forminga frisk/tørr, middels baserik eng i høgareliggjande strok (D0408). 

Steinrik beitemark ved Svartdalsætrin (ID: BN00068614) i den øvre og nordlege delen. 

 

 

Steinrik rasmark ved Svartdalsætrin (ID: BN00068614) i den sørlege delen, med innslag av 
tyrihjelm (Aconitum septentrionale), raudkløver (Trifolium pratense) og prestekrage 
(Leucanthemum vulgare). 

Formidling av botanikkunnskap i beitelandskapet (ID: BN00068614) til setereigarar på Svart-
dalsætrin (Ola Aukrust Berg og Mette Øverli). 

4.5 Synfaring av vegetasjon ikring sti mellom Svartdalsætrin og Nedre 
Reindøl 

Stien vart synfart den 11. august, tur-retur. Det vart ikkje funne planteartar eller plantesamfunn av 
særskilt botanisk interesse i området. Det er mykje eutrof bjørkeskog langs stien. På eitt punkt 
(UTM: 0501317.6889684) voks 4 individ bakkesøte (Gentianella campestris), aurikkelsveve (Hie-
racium lactucella) og fjellaugnetrøst (Euphrasia wettsteinii). Vi vurderer ikkje punktet å ha særskilt 
verdi i botanisk samanheng. 
 

 

Gras- og lyngrik botnvegetasjon med bjørk og noko furu ikring pregar store delar av vegetasjons-
bildet ikring stien mellom Nedre Reindøl og Svartdalsætrin. 

5 Oppdatering av eksisterande område 
Svartdalsætrin (ID: BN00068614) F 206 og F 243 ligg inne i naturbasen frå før som naturbeite-
mark (D04) med utforminga D0408: «Frisk/tørr, middels baserik eng i høyereliggende strøk». Vi 
har ut ifrå våre data gjeve områda same status. Nye artslister er utarbeidd i 2015. 
 
Svartdalsætrin (ID: BN00081031) ligg inne i naturbasen frå før som naturbeitemark (D04 med 
utforminga D0405: Finnskjeggeng og fattig sauesvingeleng. Vi har ut frå våre data vurdert områ-
det under eitt til å høve betre med utforminga D0408, «frisk/tørr, middels baserik eng i høyerelig-
gende strøk». Nye artslister er utarbeidd i 2015. 
 
Reindølsætrin (ID: BN00068615) F 250 ligg inne i naturbasen frå før som naturbeitemark (D04) 
med utforminga D0408: «Frisk/tørr, middels baserik eng i høyereliggende strøk». Vi har ut ifrå 
våre data gjeve områda same status. Nye artslister er utarbeidd i 2015. 
 
Nedre Reindøl (ID: BN00068616) ligg inne i naturbasen frå før som naturbeitemark (D04) med 
utforminga D0408: «Frisk/tørr, middels baserik eng i høyereliggende strøk». Vi har ut ifrå våre 
data gjeve områda same status. Nye artslister er utarbeidd i 2015. 
 
 



NINA Rapport 1188 

 
 
 

24 
 
 
 

6 Tilråding 
 
Generelt 
Det er viktig at noverande hevd held fram. Ein reduksjon av beite og fråvær av beite vi kunne favorise-
ra høgtveksande artar og lågtveksande artar går da attende. Etter kvart får ein da inn meir buskar og 
tre.  

 
Nedre Reindøl (ID: BN00068616) 
 
Mykje fin og open naturbeitemark som blir halde i hevd ved noverande beiting. Det er viktig at 
dette beitetrykket held fram med omsyn til framtidig hevd. Kan med fordel rydda noko einer for å 
styrke arealet med naturbeitemark enda meir. 
 
Reindølsætrin (ID: BN00068615, F 250) 
 
Open naturbeitemark som blir halde i hevd ved noverande beiting. Det er viktig at dette beitetryk-
ket held fram med omsyn til framtidig hevd. 
 
Svartdalsætrin (ID: BN00068614, F 206 og F 243). 
 
Naturbeitemark. Ein del attgroing særleg på den søre delen. Det kan med fordel ryddast noko 
einer og bjørk her for å styrke naturbeitemarka. Det er viktig at noverande beitetrykk held fram 
med omsyn til framtidig hevd. 
 
Svartdalsætrin (ID: BN00081031) 
 
Naturbeitemark. Betydeleg attgroing med einer og bjørk med unntak av den sentrale delen der 
det er meir open naturbeitemark. Det kan med fordel ryddast noko einer og bjørk i aktuelle delar 
av området for å styrke naturbeitemarka. Det er viktig at noverande beitetrykk held fram med om-
syn til framtidig hevd. 

8 Vedlegg: Artslister 
 

Nedre Reindøl 
 
Id: BN00068616 
Registrert: 11.08.2015 v/ Per Jordhøy og Anders Often 
Naturtype: Naturbeitemark 
Utforming: D0408: «Frisk/tørr, middels baserik eng i høyereliggende strøk». 
 
 
Engkveineng. Aurikkelsveve-bakke. Kortvakse og tørt. Forfalne seterbygningar. Fire 
gamle furutre. Dels ganske mykje lav i feltsjiktet: Ljos reinlav, islandslav og 
bikkjenever. Så vidt litt attgroing av einer og småbjørk. Det vart funne 72 artar. Dei 
mest interessante artane er utheva. 
 
Artsliste: 
Aurikkelsveve 
Bakkesøte (to individ) 
Beitesveve 
Bleikstarr 
Blokkebær 
Blåklokke 
Bråtestarr 
Dunbjørk 
Dvergbjørk 
Einer 
Enghumleblom 
Engkvein 
Engreverumpe 
Engsoleie 
Engsyre 
Finnskjegg 
Fjellgulaks 
Fjellkrekling 
Fjellmarikåpe 
Fjellrapp 
Fjelltimotei 
Flekkmure 
Furu (derav fire gamle) 
Følblom 

Glattveronika 
Gullris 
Harerug 
Kvitbladtistel 
Kvitkløver 
Høymole 
Hårfrytle 
Karve 
Kjertelaugnetrøst 
Krypsoleie 
Kvitmaure 
Legeveronika 
Marinøkkel (eitt individ) 
Markjordbær 
Markrapp 
Mogop (få individ) 
Nyseryllik 
Prestekrage 
Ryllik 
Raud jonsokblom 
Raudkløver 
Raudsvingel 
Røsslyng 
Sauesvingel 

Seterfrytle 
Setergråurt 
Setersmåarve 
Setersyre 
Skarmarikåpe 
Skogstjerne 
Skogstorkenebb 
Småengkall 
Smårapp 
Småsyre 
Stemorsblom 
Stornesle 
Sumpmaure 
Sølvbunke 
Tepperot 
Tunarve 
Tunbalderbrå 
Tungras (fjelltype) 
Tunrapp 
Tyttebær 
Ugrasarve 
Ugrasgroblad 
Ugrasløvetann 
Vassarve 

Reindølsætrin 
 
Id: BN00068615 F 250 Registrert: 11.08.2015 v/Per Jordhøy & Anders Often 
Naturtype: Naturbeitemark 
Utforming: D0408: «Frisk/tørr, middels baserik eng i høyereliggende strøk». 
 
Frisk engkvein-gulakseng. Noko einerkratt. Fuktmark med trådsiv. Mykje bjørnemose 
i botnsjiktet. Nedre del av beitemarka/tidlegare natureng var dominert av sølvbunke. 
Nedst på enga ein fin tørrbakke med mellom anna marinøkkel og smalfrøstjerne. 76 
karplanteartar vart funne. Dei mest interessante artane er utheva. 
 
Artsliste: 
Beitemarikåpe 
Bekkeblom 
Bekkekarse 
Bleikstarr 
Blokkebær 
Blåbær 
Blåklokke 
Blåkoll 
Duskull 
Dvergjamne 
Einer 
Enghumleblom 
Engkvein 
Engsyre 
Finnskjegg 
Fjellbakkestjerne 
Fjellfiol 
Fjellfrøstjerne 
Fjellgulaks 
Fjellminnneblom 
Fjellrapp 
Fjellraudsvingel 
Fjellstarr 
Fjelltimotei 
Fjellveronika 

Flekkmure 
Frynsestarr 
Følblom 
Gaukesyre 
Glattveronika 
Grasstjerneblom 
Grønvier 
Gulstarr 
Harerug 
Kvitkløver 
Kvitmaure 
Hårstarr 
Kildeurt 
Kjertelaugnetrøst 
Krypsoleie 
Legeveronika 
Marinøkkel (ca. 15 individ) 

Nyresoleie 
Ryllik 
Raud jonsokblom 
Raudkløver 
Sauevingel 
Setergråurt 
Setermjølke 
Seterrapp 

Seterstarr 
Skarmarikåpe 
Skogstjerne 
Slirestarr 
Slåttestarr  
Smalfrøstjerne (3 skot) 
Smyle 
Smårapp 
Småsyre 
Stjernesildre 
Stjernestarr 
Stornesle 
Sølvbunke 
Tepperot 
Tettegras 
Trillingsiv 
Trådsiv 
 
Tyrihjelm 
Ugrasarve 
Ugrasløvetann 
Ullarve 
Vegraudsvingel 
Vårpengeurt 
Åkersnelle

Svartdalsætrin – 1 
 
Id: BN00081031 
Registrert: 12.08.2015 v / Per Jordhøy & Anders Often 
Naturtype: Naturbeitemark  
Utforming: D0408: «Frisk/tørr, middels baserik eng i høyereliggende strøk». 
 
 
Sørvestvendt tørrbakke, med store gamle furutre. Spreidd bjørk og mykje einer. 
Svært steinut. Flekker som truleg aldri har vore pløgd. Noko frisk steinut beita 
tørrbakke (UTM: 0501905,6889772). 95 karplanteartar vart funne. Dei mest 
interessante artane er utheva. 
 
Artsliste: 
Aurikkelsveve 
Bakkesøte (3 + 3 ind.) 
Dvergjamne 
Bleikstarr 
Blokkebær 
Blåbær 
Blåklokke 
Blåkoll 
Blålyng 
Bråtestarr 
Dunbjørk 
Dunhavre 
Duskmyrull 
Dvergjamne 
Einer 
Enghumleblom 
Engkvein 
Finnskjegg 
Fjellfiol 
Fjellfrøstjerne 
Fjellgulaks 
Fjellkrekling 
Fjellmarikåpe 
Fjellnøkleblom 
Fjellrapp 
Fjellstjerneblom 
Fjelltimotei 
Fjellaugnetrøst 
Flekkmure 
Fugletelg 
Furu 
Følblom (fjelltype) 

Gaukesyre 
Glattmarikåpe 
Glattveronika 
Grasstjerneblom 
Grønstarr 
Gulsildre 
Gulstarr 
Harerug 
Hundekjeks 
Kvitbladtistel 
Kvitmaure 
Hårfrytle 
Hårstarr 
Jåblom 
Kattefot 
Kildeurt 
Kornstarr 
Krypsoleie 
Legeveronika 
Linnea 
Lundrapp 
Maiblom 
Marinøkkel 
Mjølbær 
Myrfiol 
Myrmjølke 
Myrsaulauk 
Myrtevier 
Nikkevintergrøn 
Perlevintergrøn 
Raudkløver 
Raudsvingel  

Røsslyng 
Sauevingel 
Seterarve 
Seterfrytle 
Setergråurt 
Setermjølke  
Seterrapp 
Seterstarr 
Setersyre 
Skarmarikåpe 
Skogarve 
Skogstjerne 
Skogstorkenebb 
Slirestarr 
Slåttestarr 
Småengkall 
Småsyre 
Stivstarr 
Stjernesildre 
Stjernestarr 
Stornesle 
Sumpmaure 
Svarttopp 
Sølvbunke 
Tepperot 
Trillingsiv 
Trådsiv 
Tyttebær 
Ugrasarve 
Ugrasløvetann 
Åkersnelle (muligens fjell-
type) 

Svartdalsætrin – 2 
 
Id: BN00068614 F 243 og F 206 
Registrert: 12.08.2015 v / Per Jordhøy & Anders Often 
Naturtype: Naturbeitemark  
Utforming: D0408: «Frisk/tørr, middels baserik eng i høyereliggende strøk». 
 
 

F 243 Steinut urterikt beite. 71 karplanteartar vart funne. 
 
Artsliste: 
Aurikkelsveve 
Bakkesøte (5 ind., lengst oppe) 
Beitemarikåpe 
Beitesveve 
Bleikstarr 
Blokkebær 
Blokkebær 
Blåbær 
Blåklokke 
Blålyng 
Brudespore (i skogen rett ved) 
Dvergjamne 
Engfiol 
Engkvein 
Engrapp 
Engsmelle 
Engsoleie 
Engsyre 
Engsyre 
Finnskjegg 
Fjellfiol 
Fjellgulaks 
Fjellkrekling 
Fjellminneblom 

Fjellrapp 
Fjellstjerneblom 
Fjelltimotei 
Fjelltistel 
Fjelløvetann 
Fugletelg 
Gaukesyre 
Gran 
Grasstjerneblom 
Gullris 
Harerug 
Hundekjeks 
Kvitkløver 
Høymole 
Karve 
Legeveronika 
Linnea 
Marinøkkel (2 ind.) 
Musøyre 
Nyseryllik 
Perlevintergrøn 
Prestekrage 
Rogn 
Ryllik 

Raud jonsokblom 
Raudkløver 
Seterfrytle 
Setergåurt 
Seterrapp 
Setersyre 
Skarmarikåpe 
Skogstjerne 
Skogstorkenebb 
Smyle 
Småengkall 
Småmarimjelle 
Småsyre 
Stivstarr 
Stormarimjelle 
Stornesle 
Sumpmaure 
Sølvbunke 
Trefingerurt 
Tyrihjelm 
Tyttebær 
Ugrasarve 
Vårpengeurt 

F 206 Rett ned for raset. Steinut, urterikt beite. For ein stor del på rasjord (UTM: 
0501919.889684). 64 karplanteartar vart funne. Dei mest interessante artane er 
utheva. 

 

Artsliste: 
Aurikkelsveve 
Beitemarikåpe 
Beitesveve 
Bleikvier 
Blokkebær 
Blåbær 
Blåkoll 
Blåklokke 
Dunbjørk 
Dunhavre 
Dvergjamne 
Einer 
Engfiol 
Engkvein 
Engsmelle 
Engsoleie 
Engsyre 
Finnskjegg 
Fjellfiol 
Fjellminneblom 
Fjellgulaks 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Fjellmarikåpe 
Fjellrapp 
Fjelltimotei 
Fjellaugnetrøst 
Fuglevikke 
Følblom 
Gullris 
Grasstjerneblom 
Grønkurle 
Grønvier 
Harerug 
Hengeving 
Kvitkløver 
Karve 
Kildemarikåpe 
Kvastsveve 
Legeveronika 
Marinøkkel (3 ind.) 
Perlevintergrøn 
Prestekrage 
Ryllik 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Raud jonsokblom 
Raudkløver 
Sauesvingel 
Setergråurt 
Setersyre 
Setervier 
Skarmarikåpe 
Skogstjerne 
Skogstorkenebb 
Smyle 
Småengkall 
Stemorsblom 
Stornesle 
Sølvbunke 
Sølvvier 
Tettegras 
Tiriltunge (fjelltype) 
Tunrapp 
Tyrihjelm 
Ugrasløvetann 
Vårpengeurt 
Åkersnelle 

